Terugvoer van ‘n gemeente nadat hulle 3 jaar gelede begin het met ‘n Visionerings-proses.
Name en detail is aangepas om hulle anonimiteit te verseker:

Beste Frederick

 

Ek en Jan(my kollega) sit onlangs en gesels oor die gemeente en die visioeneringsproses, en wissel toe 'n paar gedagtes oor waar ons is na 3 jaar.
 

Die visioeneringsproses het lank gevat om tot op grondvlak deur te kom, maar ons voel dat dit op beduidende skaal nou grondgevat het. Ons ervaar die invloed daarvan op ons eie bediening en op die gemeente as uiters positief. 

Ek maak sommer 'n paar stellings:
1. Mense - veral bestuurslede - begin die visie aanhaal as motivering waarom ons op spesifieke goed moet fokus.

2. Ons het 'n totale personeelverwisseling gehad. Die "ou ooms" wat ons lewens versuur het, het verdwyn. (Party is regtig dood - ek sê dit tog met respek, party is na ander N G kerke toe, en party is na die APK toe. In getalle bitter min, en nie een regtig pilare in die gemeente of gemeenskap nie. 

3. Ons het (in lyn met die familiala aard van ons visie) 'n uitgesproke keuse gemaak vir kinders in die kerk en eredienste, asook vir 'n gesins- en kinderbediening. Die gevolge daarvan is dat ons gemeente die enigste gemeente in ons dorp is wat groei. (Ons is nou die grootste gemeente in die dorp geword). Getalle is uiters misleidend, en jy weet mos ons pyn met die situasie is dat ons groei ten koste van ande gemeentes. Ons probeer om met hulle saam te werk op verskillende terreine. Maar die punt wat ek wil maak, is dat daar ENERGIE is vir verskillende sake in die gemeente. Die jeugbediening kom ook vanuit die energie van 'n heel nuwe span vrywilligers. 

4. Ons bestuur (2 kerkraadslede vir elk van die 5 diensgroepe plus 2 leraars) funksioneer nog nie so goed soos ons graag wil nie, maar 1000 maal beter as toe ons nog met die hele kerkraad probeer bestuur het

5. Ons het in 3 jaar 'n baie effektiewe skuif in die atmosfeer van die erediens ervaar (meer ontspanne, en mense wat nader aan mekaar voel), wat wys in die kleredrag (min pakke en dasse) en 'n algemene ontspanne houding IN en NA kerk.

6. Die bestuur is tans in gesprek om te kyk na die finansies TEN EINDE DIE VISIE TE FINANSIER - ek hou van die doel.
 

Dit gaan so goed met ons dat dit nou vir my heel lekker raak hier...
 

 

Dag ek gee jou bietjie goeie feedback!
 

Hannes  van Hoop

 

 

